
Das m buch Moſis von zal der Kinder Iſrael / Numeri
— —D ——

Das Volk ward gail / vnd Flaiſch begert /
Der H Erꝛ mit Wachteln ſie gewaͤrt:

Die ſie gleich auf im Lager laſen /
Vnd dran den gaͤhen tod bald aſen.
Weil ſie verſuchten Got dermaſen .



Kuntſchafter Moſes auch auflant /
Die bſahen das verhaiſen Land /

Vnd pꝛachten wider gute maͤr ¬
Ir zwen trugen ain Trauben ſchwer ,

Noch glaubts Voll nicht / vñ ſündigt ſehꝛ.
Wer glaubt Gots Lehr / thut jm ſein Ehr .

Coꝛah/ Datan vnd Abiran

Mit zwai hundert vnd fünfzig Man

Aufruͤriſch wider Moſen werden /

Die lebendig verſchlang die Erden :

Auf das wir Chꝛiſti ghoꝛſam lehrten.
H

Num . XX

Mit feurig Schlangen
plage fie

Got /
Moſes richt auß bei ſolcher Not

Ein chrin Schlang / nach Gots bericht /
Das der ſterb nicht / der ſie anſicht .
Helf Chꝛiſte am Holz aufgericht .

Num . XXII . Cap . ö
Es müßten eh ſtain vnd thir reden .

Im weg der Engel widerſteht
Dem Bileam / das er jn toͤd/

Doch weil die Eſelin jm wich /

His er jn weislich halten ſich :
Aus geiz nichts widers gwiſſen ſpꝛich .

